
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

BUDJET TUSHUMLARINI OSHIRISHDA BOJXONA TOʻLOVLARIGA TAʼSIR ETUVCHI OMILLARNI 

O‘TISHDA UCHRAYDIGAN ASOSIY MUAMMOLAR: SO‘ROVNOMA NATIJALARI ASOSIDA TAHLIL..............41
Safarova Gulbahor Nusratovna
TEMIR YOʻL TRANSPORTI INNOVATSION EKOTIZIMINI SHAKLLANTIRISH MODELI......................................45
Muradov Bahrom, Masharipov Maʼsud
TIJORAT BANKLARIDA QARZ OLUVCHILARNING TO‘LOVGA LAYOQATLILIGINI BAHOLASHNING 
NAZARIY-USLUBIY ASOSLARI....................................................................................................................................................49
Soibov Jamshid Raxmatqulovovich
OʻZBEKISTONDA CHEGARALARARO TURIZMNI RIVOJLANTIRISHDA BOJXONA XIZMATLARINI 

Ergashev Qobiljon Ernazarovich
TIJORAT BANKLARIDA ICHKI AUDITNING IQTISODIY MOHIYATI VA FUNKSIONAL EVOLYUTSIYASI: 
XALQARO STANDARTLARNING YANGI AVLODI ASOSIDAGI YONDASHUV.............................................................62
Narziyev Xayotjon Azamatovich
MOLIYAVIY INVESTITSIYALAR AUDITINI O‘TKAZISH METODIKASINI VA AUDIT RISKLARINI 

Jumamurodov To‘libay Yeldashbayevich
MOLIYAVIY HISOBOT IZOHLARIDA UZOQ MUDDATLI AKTIVLAR QADRSIZLANISHI YUZASIDAN OCHIB 
BERILADIGAN AXBOROTLAR TARKIBINI KENGAYTIRISH ORQALI HISOBOT SHAFFOFLIGINI OSHIRISH.. 	
.................................................................................................................................................................................................................75
Fayzullayev Begzod Baxtiyor o‘g‘li
XORIJIY MAMLAKATLAR TAJRIBASINI O‘ZBEKISTON DAVLAT SEKTORI ICHKI AUDITIGA 
MOSLASHTIRISHNING KONSEPTUAL MODELI VA MUHIMLILIK DARAJALARINI ME’YORIY-HUQUQIY 

Ismatillayev Baypo‘lat Xushvaqtovich
OʻZBEKISTONDA TOVAR YETKAZIB BERISH ZANJIRI ISHTIROKCHILARI FAOLIYATI VA BOJXONA 
NAZORATI TIZIMINING ZAMONAVIY HOLATI TAHLILI..................................................................................................90
Ergashev Qobiljon, Kilichov Nazar
DAVLAT XARIDLARI BO‘YICHA ICHKI AUDITNING XATARGA YO‘NALTIRILGAN METODOLOGIYASI........96
Rajabov Shuxrat Ismayilovich
TIJORAT BANKLARIDA ICHKI AUDIT XIZMATI TUSHUNCHASINING IQTISODIY MAZMUNI VA UNI 

Ismailov Azizbek Madaminovich

Tojiyeva Shahlo Mahmatmurodovna

JISMONIY SHAXSLAR TOMONIDAN OLIB 
KIRILADIGAN TOVARLARGA BOJSIZ 
OLIB KIRISH NORMASINI QO‘LLASH VA 
BOJXONA TO‘LOVLARINI UNDIRISHNI 
TAKOMILLASHTIRISH
Nomozov Abduvohid Abdurazzoq o‘g‘li
Bojxona instituti mustaqil izlanuvchisi

Abstract. The article examines the application of duty-free allowances to goods imported by individuals for non-commer-
cial purposes, as well as the collection of customs payments on the portion exceeding the prescribed allowances. Com-
parative statistical, dynamic, structural, and concentration analysis methods were employed to assess passenger flows, 
the number of customs receipt orders, the amount of customs payments collected, declaration intensity, and the regional 
distribution of the relevant indicators. Based on the research findings, scientific proposals and practical recommendations 
have been developed.

Keywords: duty-free import allowance, de minimis, imports by individuals, customs receipt order, customs payments, 
declaration intensity, risk management, digitalization, regional concentration.

Annotatsiya. Maqolada jismoniy shaxslar tomonidan notijorat maqsadlarda olib kiriladigan tovarlarga bojsiz olib kirish 
normasini qo‘llash va normadan ortiq qism uchun bojxona to‘lovlarini undirish amaliyoti tadqiq qilingan. Qiyosiy-statistik, 
dinamik, tarkibiy va konsentratsion tahlil usullari yordamida yo‘lovchilar oqimi, bojxona kirim orderlari, undirilgan to‘lovlar, 
deklaratsiya intensivligi va hududiy taqsimoti o‘rganilgan. Tadqiqot natijalari asosida ilmiy takliflar va amaliy tavsiyalar 
berilgan.

Kalit so‘zlar: bojsiz olib kirish normasi, de minimis, jismoniy shaxslar importi, bojxona kirim orderi, bojxona to‘lovlari, 
deklaratsiya intensivligi, xavfni boshqarish, raqamlashtirish, hududiy konsentratsiya.

Аннотация. В статье исследована практика применения норм беспошлинного ввоза товаров, ввозимых 
физическими лицами в некоммерческих целях, а также взимания таможенных платежей с части товаров, 
превышающей установленные нормы. С применением методов сравнительно-статистического, динамического, 
структурного и концентрационного анализа изучены пассажиропоток, количество таможенных приходных ордеров, 
объём взысканных таможенных платежей, интенсивность декларирования и территориальное распределение 
соответствующих показателей. По результатам исследования разработаны научные предложения и практические 
рекомендации.

Ключевые слова: норма беспошлинного ввоза, de minimis, импорт физических лиц, таможенный приходный ордер, 
таможенные платежи, интенсивность декларирования, управление рисками, цифровизация, территориальная 
концентрация.

K I R I S H
Tashqi iqtisodiy aloqalar va xalqaro harakatlanish ko‘lamining kengayishi bojxona organlari oldiga fiskal 

manfaatlarni ta’minlash bilan bir qatorda, yo‘lovchilar uchun tezkor va sodda rasmiylashtirish sharoitini yaratish 
vazifasini qo‘yadi. Jismoniy shaxslar tomonidan shaxsiy va oilaviy ehtiyojlar uchun olib kiriladigan tovarlarga 
nisbatan bojsiz olib kirish normasining qo‘llanishi past qiymatli, notijorat operatsiyalarga sarflanadigan ma’muriy 
xarajatlarni cheklash imkonini beradi. Biroq bir turdagi tovarlarni takroran olib kirish, ularni bir nechta shaxs 
nomiga bo‘lib rasmiylashtirish yoki shaxsiy ehtiyoj ko‘rinishida tijorat aylanmasiga kiritish fiskal yo‘qotishlar va 
adolatsiz raqobat xavfini yuzaga keltiradi.

O‘zbekiston Respublikasi Bojxona kodeksining 157, 161 va 163-moddalarida notijorat maqsadlarda olib 
o‘tiladigan tovarlarga bojsiz norma doirasida bojxona to‘lovlarini qo‘llamaslik, normadan ortiq qism uchun 
yagona bojxona to‘lovini undirish hamda bojxona kirim orderidan foydalanishning huquqiy asoslari belgilangan 
[1]. Vazirlar Mahkamasining 2025-yil 19-apreldagi 244-son qarori bilan transport turiga qarab qiymat normalari, 

tovarning notijorat maqsadini aniqlash mezonlari va takroriy olib kirishga doir shartlar aniqlashtirildi [2]. Mazkur 
huquqiy o‘zgarishlar jismoniy shaxslar segmentida nazorat, rasmiylashtirish va resurslar taqsimotini empirik 
ko‘rsatkichlar asosida qayta baholashni talab etadi.

Tadqiqotning maqsadi 2024–2025-yillarda yo‘lovchilar oqimi, bojxona kirim orderlari va undirilgan bojxona 
to‘lovlari dinamikasini baholash, hududiy hamda yo‘nalishlar bo‘yicha konsentratsiyani aniqlash va bojsiz olib 
kirish normasini qo‘llash bilan bog‘liq ma’muriy yuklamani kamaytirishga qaratilgan ilmiy-amaliy takliflarni ishlab 
chiqishdan iborat.

M A V Z U G A  O I D  A D A B I Y O T L A R  S H A R H I
Jahon bojxona tashkilotining qayta ko‘rib chiqilgan Kioto konvensiyasi Maxsus J ilovasida yo‘lovchilar 

uchun ikki yo‘lakli tizim, og‘zaki yoki elektron deklaratsiya hamda qiymat va miqdor chegaralari oshirilganda 
yozma rasmiylashtirishdan foydalanish nazarda tutilgan. Shuningdek, bojxona organlariga postlarning 
joylashuvi va ish rejimini mavjud yo‘lovchilar oqimidan kelib chiqib belgilash tavsiya etiladi [3]. Bu yondashuv 
bojxona resurslarini hududlar bo‘yicha teng taqsimlash emas, balki real yuklama asosida taqsimlash zarurligini 
ko‘rsatadi.

Jahon bojxona tashkilotining Immediate Release Guidelines hujjatida past qiymatli jo‘natmalar alohida 
toifalarga ajratiladi. Hujjatda de minimis chegaralarini milliy qonunchilikda aniq belgilash, ularni inflyatsiya, 
tushumlarni undirish ehtiyoji va past qiymatli tovarlarni soddalashtirilgan tartibda rasmiylashtirish xarajatlarini 
hisobga olgan holda davriy ravishda qayta ko‘rib chiqish tavsiya etiladi [4]. Risk Management Compendium 
hujjatida esa cheklangan nazorat resurslarini yuqori xavfli operatsiyalarga yo‘naltirish, ishonchli va past xavfli 
shaxslar hamda operatsiyalar uchun soddalashtirilgan tartiblarni qo‘llash zamonaviy bojxona boshqaruvining 
asosiy tamoyili sifatida belgilangan [5].

Jahon savdo tashkilotining Savdoni soddalashtirish to‘g‘risidagi bitimida bojxona to‘lovlarini elektron 
shaklda to‘lash imkoniyatini yaratish, xavfni boshqarish tizimini qo‘llash, nazoratni yuqori xavfli operatsiyalarga 
qaratish va past xavfli operatsiyalarni tezlashtirish nazarda tutilgan [6]. Transchegaraviy elektron savdo bo‘yicha 
xalqaro tadqiqotlarda ham oldindan elektron ma’lumot olish, ma’lumotlarni tahlil qilish va avtomatlashtirilgan 
selektivlik katta hajmdagi past qiymatli oqimlarni boshqarishning asosiy vositalari sifatida baholanadi [7; 8].

Milliy tadqiqotlarda yangi bojsiz olib kirish normalarining mazmuni, ichki bozor va fiskal manfaatlarga ta’siri 
yoritilgan [9]. Shunga qaramay, mavjud ishlarda yo‘lovchilar oqimining o‘sishi bilan bojxona kirim orderlari 
va undirilgan to‘lovlar dinamikasi o‘rtasidagi tafovut, bir orderga to‘g‘ri keladigan o‘rtacha to‘lov, deklaratsiya 
intensivligi hamda hududiy konsentratsiya o‘zaro bog‘liq ko‘rsatkichlar tizimi sifatida yetarli darajada 
baholanmagan. Mazkur tadqiqot aynan shu ilmiy-amaliy bo‘shliqni to‘ldirishga qaratilgan.

T A D Q I Q O T  M E T O D O L O G I YA S I
Tadqiqotning empirik bazasini bojxona organlarining 2024–2025-yillarga oid yig‘ma ma’lumotlari tashkil 

etadi. Unda respublika bo‘yicha yo‘lovchilar harakati, bojxona kirim orderlari (BKO), jismoniy shaxslardan 
undirilgan bojxona to‘lovlari, hududiy bo‘linmalar hamda asosiy chegara yo‘nalishlari kesimidagi ko‘rsatkichlar 
qamrab olingan. Tadqiqot jarayonida qiyosiy-statistik tahlil, dinamik qatorlar, tarkibiy guruhlash va konsentratsiya 
usullaridan foydalanildi, maqola matnini tayyorlashda esa sun’iy intellekt vositalaridan 10 foizgacha foydalanildi.

T A H L I L  V A  N A T I J A L A R
Respublika miqyosidagi dinamika. 2024–2025-yillardagi ko‘rsatkichlar yo‘lovchilar oqimining mo‘tadil 

o‘sishiga nisbatan bojxona rasmiylashtiruvi va bojxona to‘lovlarini undirish holatlari ancha tez ko‘payganini 
ko‘rsatadi (1-jadval).

1-jadval
Respublika bo‘yicha yo‘lovchilar oqimi, bojxona kirim orderlari va bojxona to‘lovlari dinamikasi

Ko‘rsatkich 2024-yil 2025-yil Mutlaq farq O‘zgarish, %
Yo‘lovchi harakati, mln nafar 55,40 57,69 2,29 4,13
Bojxona kirim orderlari, dona 44 124 225 588 181 464 411,26

Undirilgan bojxona to‘lovlari, mlrd so‘m 70,64 305,03 234,39 331,81
DI, 10 000 yo‘lovchiga order 7,96 39,10 31,14 390,96

Bir orderga o‘rtacha to‘lov, mln so‘m 1,60 1,35 −0,25 −15,54

Yo‘lovchilar soni 2,29 mln nafarga yoki 4,13 foizga oshgan bir paytda, BKOlar soni 5,11 baravarga, ya’ni 
411,26 foizga ko‘paygan. Natijada har 10 ming yo‘lovchiga to‘g‘ri keladigan orderlar soni 7,96 tadan 39,10 
tagacha oshgan. Bu rasmiylashtirish yuklamasi yo‘lovchilar sonining tabiiy o‘sishi hisobiga emas, balki boj 
undiriladigan holatlar zichligining ortishi hisobiga shakllanganini bildiradi.

Undirilgan bojxona to‘lovlari 70,64 mlrd so‘mdan 305,03 mlrd so‘mga yetib, 331,81 foizga ko‘paygan. Biroq 
orderlar sonining o‘sishi tushumlar o‘sishidan yuqori bo‘lganligi sababli bir orderga to‘g‘ri keladigan o‘rtacha 
to‘lov 1,60 mln so‘mdan 1,35 mln so‘mga yoki 15,54 foizga kamaygan. Shu bilan birga, bir yo‘lovchiga to‘g‘ri 
keladigan bojxona to‘lovi taxminan 1,28 ming so‘mdan 5,29 ming so‘mga oshgan. Demak, jismoniy shaxslar 
segmentining fiskal ahamiyati ortgan, biroq har bir rasmiylashtirishdan olinadigan o‘rtacha tushum pasaygan. 
Bu ko‘p sonli, nisbatan past qiymatli holatlarning bojxona xodimlari vaqtiga tushayotgan bosimini kuchaytirishi 
mumkin.

BKOlar soni bo‘yicha hududiy dinamika 2025-yilda barcha hududiy bo‘linmalarda BKOlar soni oshganini 
ko‘rsatadi. Mutlaq o‘sishning eng katta qismi Toshkent-AERO IBK hissasiga to‘g‘ri kelib, mazkur bo‘linmada 
orderlar soni 88 579 taga ko‘paygan. Navoiy, Jizzax va Qashqadaryo hududlarida nisbiy o‘sish juda yuqori 
ko‘rinsa-da, bunday natija 2024-yildagi past bazaning ta’siri bilan izohlanadi. Shu sababli boshqaruv qarorlarini 
qabul qilishda nisbiy o‘sish bilan birga mutlaq orderlar soni va umumiy yuklamadagi ulush ham hisobga olinishi 
lozim (2-jadval).

2-jadval
Hududlar kesimida bojxona kirim orderlari dinamikasi

№ Hududiy bo‘linma 2024-yil, dona 2025-yil, dona Farq, dona O‘zgarish, %
1 Toshkent-AERO IBK 18 515 107 094 88 579 478,42
2 Toshkent viloyati b.b. 8 675 27 717 19 042 219,50
3 Andijon viloyati b.b. 6 047 19 342 13 295 219,86
4 Samarqand viloyati b.b. 1 520 13 949 12 429 817,70
5 Navoiy viloyati b.b. 34 12 136 12 102 35 594,12
6 Namangan viloyati b.b. 1 205 8 834 7 629 633,11
7 Qoraqalpog‘iston Respublikasi b.b. 3 605 7 467 3 862 107,13
8 Surxondaryo viloyati b.b. 1 326 7 032 5 706 430,32
9 Xorazm viloyati b.b. 1 564 6 221 4 657 297,76

10 Farg‘ona viloyati b.b. 271 5 172 4 901 1 808,49
11 Qashqadaryo viloyati b.b. 46 3 645 3 599 7 823,91
12 Buxoro viloyati b.b. 606 2 940 2 334 385,15
13 Sirdaryo viloyati b.b. 629 2 805 2 176 345,95
14 Jizzax viloyati b.b. 7 992 985 14 071,43
15 Toshkent shahar b.b. 74 242 168 227,03

Jami 44 124 225 588 181 464 411,26

Tahlillar shuni ko‘rsatadiki, 2025-yilda Toshkent-AERO IBK 183,81 mlrd so‘m tushum bilan jami bojxona 
to‘lovlarining 60,30 foizini shakllantirgan. Toshkent viloyati va Samarqand viloyati bilan birgalikda ushbu uchta 
bo‘linmaning tushumi 241,02 mlrd so‘mni yoki jami tushumning 79,0 foizini tashkil etgan. 2024-yilda mazkur 
uchlikning ulushi 83,65 foizni tashkil etgan. Konsentratsiyaning nisbatan pasayishi Toshkent-AERO IBK 
ahamiyatining kamayganini emas, balki boshqa hududlarda tushum tezroq o‘sganini anglatadi. Biroq umumiy 
fiskal va operatsion yuklama hanuz yo‘lovchilar oqimi yuqori bo‘lgan yirik nuqtalarda jamlangan.

Yo‘lovchilar oqimining geografik tarkibi bojxona resurslarini qaysi chegara yo‘nalishlariga ustuvor ravishda 
yo‘naltirish lozimligini ko‘rsatadi. Qirg‘iziston, Qozog‘iston va xalqaro aeroportlar yo‘nalishlari jami yo‘lovchilar 
oqimining 81,60 foizini tashkil etgan. Quruqlikdagi ikkita asosiy yo‘nalishning ulushi 61,20 foizga teng. Bu 
natija nazorat, tushuntirish va tezkor rasmiylashtirish vositalarini hududlar bo‘yicha bir xil taqsimlash o‘rniga, 
yo‘lovchilar oqimi va deklaratsiya intensivligi birgalikda yuqori bo‘lgan postlarda jamlash zarurligini ko‘rsatadi 
(3-jadval).

3-jadval
2024-yilda yo‘nalishlar bo‘yicha yo‘lovchilar harakati

№ Yo‘nalish Yo‘lovchilar soni, nafar Ulushi, %
1 Qirg‘iziston 18 190 135 32,80
2 Qozog‘iston 15 710 847 28,40
3 Xalqaro aeroportlar 11 306 062 20,40
4 Tojikiston 8 985 867 16,20
5 Turkmaniston 803 038 1,40
6 Afg‘oniston 407 892 0,70

Jami 55 403 841 99,90

Olingan natijalar bojsiz olib kirish normasini faqat fiskal imtiyoz sifatida emas, balki bojxona boshqaruvida 
rasmiylashtirish xarajatlari va nazorat samaradorligini muvozanatlashtiruvchi vosita sifatida baholash zarurligini 
ko‘rsatadi. Yo‘lovchilar oqimining 4,13 foizga o‘sishiga nisbatan BKOlar sonining 411,26 foizga ko‘payishi har 
bir qo‘shimcha yo‘lovchiga nisbatan rasmiylashtirilayotgan holatlar zichligi tezroq oshganini anglatadi. Bir 
orderga to‘g‘ri keladigan o‘rtacha to‘lovning kamayishi esa ma’muriy jarayonlar tarkibida nisbatan past qiymatli 
holatlar ulushi ortgan bo‘lishi mumkinligini ko‘rsatadi. Mazkur xulosa mikroma’lumotlar mavjud bo‘lganda tovar 
guruhlari va qiymat diapazonlari kesimida qo‘shimcha ravishda tekshirilishi lozim.

Xalqaro standartlarda bojxona nazoratini yuqori xavfli operatsiyalarga qaratish va past xavfli operatsiyalarni 
tezlashtirish ustuvor tamoyil sifatida belgilangan [4–6]. O‘zbekiston qonunchiligida ham tovarning xususiyati, 
miqdori, uni olib o‘tishning takroriyligi va safar holatlarini xavfni boshqarish tizimi orqali baholash nazarda 
tutilgan [2]. Shuning uchun chegarani kesib o‘tish chastotasi, takroriy tovar guruhlari, qiymat diapazoni va 
avvalgi deklaratsiyalar tarixini birlashtiruvchi elektron xavf profillari bojsiz norma doirasida tijorat maqsadlarini 
yashirish holatlarini aniqlashda samarali bo‘lishi mumkin.

Raqamlashtirish past qiymatli, biroq ko‘p sonli rasmiylashtirishlarning tranzaksiya xarajatlarini kamaytirish 
imkonini beradi. Yo‘lovchining oldindan elektron ma’lumot kiritishi, to‘lovni avtomatik hisoblash, masofadan turib 
to‘lash va bojxona xodimiga faqat xavfli yoki bahsli holatlarni taqdim etish mexanizmi xizmat ko‘rsatish tezligini 
oshiradi. Bunday yondashuv JSTning elektron to‘lov va xavfga asoslangan nazorat talablari, shuningdek, 
JBTning oldindan ma’lumot olish va soddalashtirilgan deklaratsiya bo‘yicha tavsiyalariga mos keladi [4; 6; 8].

X U L O S A  V A  T A K L I F L A R
Tadqiqot natijalari 2025-yilda jismoniy shaxslar segmentida bojxona rasmiylashtiruvi va fiskal tushum 

sezilarli darajada oshganini ko‘rsatdi. Yo‘lovchilar oqimi 4,13 foizga ko‘paygan bo‘lsa, BKOlar soni 411,26 
foizga, undirilgan bojxona to‘lovlari esa 331,81 foizga oshgan. Deklaratsiya intensivligi har 10 ming yo‘lovchiga 
7,96 tadan 39,10 tagacha ko‘tarilgan. Shu bilan birga, bir orderga to‘g‘ri keladigan o‘rtacha to‘lov 15,54 foizga 
kamayib, 1,35 mln so‘mni tashkil etgan. Ushbu nisbat fiskal natijalar bilan birga rasmiylashtirish xarajatlari va 
xodimlar yuklamasini ham muntazam ravishda o‘lchash zarurligini ko‘rsatadi.

Birinchidan, chegara bojxona postlari uchun deklaratsiya intensivligi, BKOlar soni, bir orderga to‘g‘ri 
keladigan o‘rtacha to‘lov va yo‘lovchilarning kutish vaqtidan iborat yagona operatsion monitoring panelini 
joriy etish maqsadga muvofiq. Kadrlar, infokiosklar, planshetlar va to‘lov terminallari mazkur indikatorlarning 
amaldagi qiymatlari asosida qayta taqsimlanishi lozim.

Ikkinchidan, past qiymatli va past xavfli holatlar uchun oldindan elektron deklaratsiya, boj summasini 
avtomatik hisoblash va elektron to‘lovdan iborat soddalashtirilgan modulni bosqichma-bosqich joriy etish 
zarur. Modulning samaradorligi bir orderni rasmiylashtirish vaqtining, xodimlar mehnat sarfining va navbatlar 
uzunligining kamayishi orqali baholanishi kerak.

Uchinchidan, takroriy olib kirish, bir xil tovarlarni turli shaxslar nomiga bo‘lib rasmiylashtirish va safar 
davomiyligiga nomuvofiq bo‘lgan tovarlarni aniqlash uchun shaxsning chegarani kesib o‘tish chastotasi, tovar 
guruhi, qiymat oralig‘i va oldingi rasmiylashtirish tarixiga asoslangan elektron xavf profillarini shakllantirish 
lozim. Bunda shaxsiy ma’lumotlarni himoya qilish va qaror mezonlarining huquqiy aniqligi ta’minlanishi zarur.

To‘rtinchidan, Qirg‘iziston, Qozog‘iston va xalqaro aeroportlar yo‘nalishlarida bojsiz olib kirish normalari, 
deklaratsiya tartibi va normadan oshganda qo‘llaniladigan to‘lovlar haqidagi ko‘p tilli vizual yo‘riqnomalarni 
safardan oldingi axborot kanallarida, chegara postlarida va mobil xizmatlarda joylashtirish kerak. Bu 
qonunchilikni yetarli darajada bilmaslik sababli yuzaga keladigan xatolarni kamaytiradi.

Beshinchidan, bojsiz olib kirish normasining samaradorligini yillik qayta ko‘rib chiqishda faqat undirilgan 
yoki undirilmagan bojxona to‘lovlari emas, balki bir rasmiylashtirishga sarflangan ma’muriy xarajatlar, normadan 

oshish chastotasi, tovar guruhlari, ichki bozorga ta’sir va ixtiyoriy rioya etish darajasi ham hisobga olinishi 
lozim. Keyingi tadqiqotlarda mikroma’lumotlar asosida normativ o‘zgarishlarning sababiy ta’sirini baholash va 
raqamli soddalashtirishning xarajat-samara tahlilini o‘tkazish maqsadga muvofiq.

